
Broj: 172/26 

Sarajevo, 02.02.2026. god. 

Disciplinska komisija Fudbalskog saveza Kantona Sarajevo je na sjednici održanoj dana 02.02.2026. 

godine razmatrala prijavu za pokretanje disciplinskog postupka protiv Namika Muratovića, podnesenu 

dana 07.01.2026. godine od strane članova Izvršnog odbora Fudbalskog saveza Kantona Sarajevo, pa na 

osnovu člana 103. Disciplinskog pravilnika NS/FS BiH d o n o s i  

O D L U K U 

Član 1. 

1. NAMIKU MURATOVIĆU, sportskom radniku, članu FK “Mladost” Župča, izriče se NOVČANA 

KAZNA u iznosu od 1.000,00 (slovima: jednehiljade) KM, zbog prekršaja iz člana 82. stava 1. 

Disciplinskog pravilnika NS/FS BiH, jer je dana 23.10.2025. godine podnio disciplinske prijave protiv 

ovlaštenih lica Fudbalskog saveza Kantona Sarajevo, u kojima su izneseni netačni, neosnovani i 

klevetnički navodi o njihovom protupravnom postupanju. 

2. NAMIKU MURATOVIĆU, sportskom radniku, članu FK “Mladost” Župča, izriče se kazna 

ZABRANE VRŠENJA FUNKCIJE U TRAJANJU OD 6 (ŠEST) MJESECI i NOVČANA KAZNA u 

iznosu od 1.000,00 (slovima: jednehiljade) KM, zbog prekršaja iz člana 84. stava 3. Disciplinskog 

pravilnika NS/FS BiH, jer je u periodu od 04.06.2025. godine do 05.12.2025. godine, povrijedio odredbe 

članova 3. i 4. st. 1. tč. 1., 11., 12. i 13. Kodeksa o ponašanju članova nogometne/fudbalske organizacije 

NS/FS BiH i čana 4. Kodeksa o ponašanju članova FSKS, postupajući na način koji nije u skladu sa 

načelima sportskog ponašanja zasnovanim na suzdržavanju od svih nedopuštenih radnji, afirmaciji i 

popularizaciji sporta, poštenju i časti, suprotno načelima lojalnosti, integriteta i fair-playa, ugrozivši 

integritet i ugled FSKS i njegovih člalnova te ovlaštenih lica, iznoseći klevetničke navode protiv ovlaštenih 

lica FSKS, ne pridržavajući se statuta, pravilnika i drugih propisa FSKS i NS/FS BiH. 

3. NAMIKU MURATOVIĆU, sportskom radniku, članu FK “Mladost” Župča, za sve počinjene prekršaje 

navedene u tačkama 1. i 2. ove Odluke, u skladu sa članom 35. Disciplinskog pravilnika NS/FS BiH, izriče 

se: KAZNA ZABRANE VRŠENJA FUNKCIJE U TRAJANJU OD 6 (ŠEST) MJESECI i 

JEDINSTVENA NOVČANA KAZNA U IZNOSU OD 1.500,00 (slovima: jednehiljadepetstotina) 

KM. 

4. Okrivljeni je dužan uplatiti novčanu kaznu na račun FSKS u roku od 15 dana od dana pravosnažnosti 

odluke. 

5. Kazna zabrane vršenja funkcije iz tačke 3. ove Odluke počinje teći od dana saopštenja imenovanom, 

shodno članu 123. stavu 6. Disciplinskog pravilnika NS/FS BiH. 

6. Ova Odluka stupa na snagu danom donošenja. 

O b r a z l o ž e nj e 

Disciplinska komisija Fudbalskog saveza Kantona Sarajevo (u daljem teksu: Komisija) je razmatrala 

prijavu za pokretanje disciplinskog postupka protiv Namika Muratovića, podnesenu dana 07.01.2026. 

godine godine od strane članova Izvršnog odbora Fudbalskog saveza Kantona Sarajevo (u daljem tekstu: 

FSKS). U prijavi se navodi da je razlog podnošenja iste činjenica da je Namik Muratović, član FK 

„Mladost“ Župča, učestvovao na sjednici Izvršnog odbora FSKS održanoj dana 23.10.2025. godine u 

službenim prostorijama FSKS, tokom koje je od zaposlenika FSKS zahtijevao da se donese službeni pečat 

FSKS radi ovjere dokumenata koje je sačinio Ibrahim Hasanbegović, predstavljajući se kao predsjednik 

FSKS. Iako su zaposlenici FSKS jasno naveli da se pečat nalazi u službenim prostorijama FSKS i da isti ne 

mogu koristiti za ovjeru akata bez prisustva generalnog sekretara, koji se u tom trenutku nalazio na 

bolovanju, Namik Muratović je insistirao da se dokumenti bez odlaganja ovjere, čime je vršio pritisak na 

administraciju FSKS u vezi sa postupanjem koje nije u skladu sa važećim procedurama FSKS. Nadalje, u 

prijavi se navodi da je u periodu od 04.06.2025. godine do donošenja konačnog rješenja Ministarstva 

pravde i uprave Kantona Sarajevo od 05.12.2025. godine, kojim je odbijen upis promjena u registar 

udruženja, a u kojem je navedeno da Izvršni odbor u koji je izabran i Namik Muratović nije imenovan u 

skladu sa Statutom Saveza, Namik Muratović, predstavljajući se kao član Izvršnog odbora FSKS, dao svoj 

potpis i saglasnost na podnošenje disciplinskih prijava protiv predsjednika i generalnog sekretara FSKS, 

iako postupak upisa promjena u registar udruženja nije bio okončan, a status imenovanja organa FSKS nije 

bio potvrđen od strane nadležnog organa. 

U navedenim disciplinskim prijavama izneseni su teški i neosnovani navodi o navodnoj zloupotrebi 

službenih resursa FSKS i službenog pečata FSKS, kao i o navodnom odbijanju ovjere akata od strane 

generalnog sekretara FSKS, koji su imali očiglednu svrhu diskreditacije zakonitih organa i tijela FSKS. 

Ovi navodi su, kao netačni i neutemeljeni, faktički demantovani u obrazloženju konačnog rješenja 

Ministarstva pravde i uprave Kantona Sarajevo od 05.12.2025. godine. 

U prijavi se nadalje, između ostalog, navodi da je opisanim radnjama Namik Muratović počinio povrede 

kodeksa ponašanja članova fudbalske organizacije, te povrijedio odredbe Statuta FSKS, relevantnih akata 

NS/FS BiH, kao i osnovna načela ponašanja članova fudbalske organizacije, uključujući načela zakonitosti, 

lojalnosti, integriteta, sportskog ponašanja i fair play-a te se traži od disciplinskog organa FSKS pokretanje 

i provođenje postupka protiv Namika Muratovića i donošenje odgovarajuće odluke u skladu sa važećim 

propisima. 

Komisija je dana 13.01.2026. godine, u skladu sa članom 113. st. 1. i 7. Disciplinskog pravilnika NS/FS 

BiH uputila zahtjev za očitovanje Namiku Muratoviću na okolnosti iz prednje navedene prijave za 

pokretanje disciplinskog postupka, kojim mu je omogućeno da se izjasni o svim relevantnim činjenicama, 

navodima i dokazima, te da predloži eventualne dokaze u svoju korist.  

Iako je zahtjev uredno dostavljen, Namik Muratović se u ostavljenom roku, niti naknadno, nije očitovao, 

niti je dostavio bilo kakvo izjašnjenje ili dokaze. Imajući u vidu navedeno, a u vezi sa članom 113. stavom 

4. Disciplinskog pravilnika NS/FS BiH, smatra se da mu je omogućeno pravo na saslušanje i odbranu, te je 

Komisija postupak provela i okončala na osnovu raspoloživih dokaza, s obzirom na to da su relevantne 

činjenice nesporno utvrđene na osnovu pisane dokumentacije i pravosnažnih odluka nadležnih organa. 

Stoga je postupak zakonito proveden bez njegovog izjašnjenja, pri čemu mu je u potpunosti bilo 

omogućeno ostvarivanje prava na odbranu.  

U toku postupka, Komisija je izvela i ocijenila sljedeće dokaze: Statut FSKS, prijavu za pokretanje 

disciplinskog postupka sa pratećom dokumentacijom, Zapisnik sa izborne sjednice Skupštine FSKS, od 

dana 04.06.2025. godine, Disciplinsku prijavu podnesenu dana 23.10.2025. godine od strane Izvršnog 

odbora FSKS zastupanog po predsjedniku Ibrahimu Hasanbegoviću protiv Hamde Spahića, Disciplinsku 

prijavu podnesenu dana 23.10.2025. godine od strane Izvršnog odbora FSKS zastupanog po predsjedniku 

Ibrahimu Hasanbegoviću protiv Ermina Čolpe, Službenu zabilješku sačinjenu dana 23.10.2025. godine od 

strane Mihriđane Begović, Emira Alečkovića i Mire Pandžića, Zajedničku izjavu zaposlenika Udruženja 

“Fudbalski savez Kantona Sarajevo” (Stručne služba Saveza), ovjerenu kod notara Bojana Markovića dana 

31.10.2025. godine, Mišljenje Federalnog ministarstva pravde broj 03-45-2724/25 od 15.09.2025. godine i 

Rješenje Ministarstva pravde i uprave Kantona Sarajevo broj 02-03-1-04-8912/25 od 05.12.2025. godine. 

Uvidom u dokaz – Zapisnik sa izborne sjednice Skupštine FSKS, od dana 04.06.2025. godine, nesporno je 

utvrđeno da je Namik Muratović učestvovao na izbornoj sjednici Skupštine FSKS kao kandidat za funkciju 

člana Izvršnog odbora FSKS te je na istu poziciju na navedenoj sjednici i izabran.  

Uvidom u dokaze – Disciplinska prijava podnesena dana 23.10.2025. godine od strane Izvršnog odbora 

FSKS zastupanog po predsjedniku Ibrahimu Hasanbegoviću protiv Hamde Spahića i Disciplinska prijava 

podnesena dana 23.10.2025. godine od strane Izvršnog odbora FSKS zastupanog po predsjedniku Ibrahimu 

Hasanbegoviću protiv Ermina Čolpe, a koju je, kako je nesporno vidljivo iz prijava podnio i Namik 

Muratović, utvrđeno je da se u istima navodi da se Hamdo Spahić lažno predstavljao kao Predsjednik 

Fudbalskog saveza Kantona Sarajevo u komunikaciji sa Ministarstvom pravde FBiH te da je neovlašteno 

sazivao sjednice Izvršnog odbora čime je prekoračio službena ovlaštenja, zloupotrijebio službene resurse, 

prekršio važeće akte Saveza i nadležnih institucija i narušio institucionalni integritet i pravne sigurnosti 

Saveza, kao i da je Ermin Čolpa počinio iste prekršaje, jer je neovlašteno poslao pozive i učestvovao u 

sazivanju za sjednice Izvršnog odbora dana 24.09.2025. i 15.10.2025. godine, zloupotrijebio službene 

resurse Saveza, uključujući službeni pečat, zvanični e-mail i memorandum Saveza, omogućio fizički 

pristup prostorijama Saveza neovlaštenim licima, čime je prekršio internu proceduru i sigurnosne 

protokole, te potencijalno ugrozio podatke i imovinu Saveza, ignorisao zahtjeve novoizabranog saziva IO 

FS KS, uključujući odbijanje da dostavi pozive na sjednice, obavijesti o aktima viših saveza i saopćenja za 

medije, čime je opstruisao rad legitimno izabranog tijela, nezakonito omogućio prijem u članstvo 

udruženju „El Tarik“, bez provjere pravnog statusa i bez dostavljanja propisane dokumentacije, postupao 

sa umišljajem, jer je bio upoznat sa aktom Ministarstva pravde i uprave KS te je svjesno ignorisao pravne 

posljedice svojih radnji, odbio da stavi pečat na službeni akt, odluke sa legalno održane Skupštine FSKS, 

potpisane od strane legalno izabranog Predsjednika Skupštine, a tražene od strane Ministarstva pravde i 

uprave KS zbog upisa u Registar udruženja.   

Uvidom u dokaz – Rješenje Ministarstva pravde i uprave Kantona Sarajevo broj 02-03-1-04-8912/25 od 

05.12.2025. godine, Komisija je utvrdila da je odbačen zahtjev Udruženja Fudbalskog saveza Kantona 

Sarajevo za upis promjena u Registru udruženja od 12.06.2025. godine.  

Uvidom u isti dokaz, str. 3/6, Komisija je utvrdila da je, između ostalog, navedeno kako slijedi: “Dana 

24.10.2025. godine Udruženje Fudbalaski savez Kantona Sarajevo dostavilo je podnesak kojim vrši 

dopunu dokumentacije, potpisan od strane Ermina Čolpe, generalnog sekretara. Istog dana je dostavljen i 

podnesak koji je u ime Saveza potpisao predsjednik Ibrahim Hasanbegović kojim se predmetne odluke 

dostavljaju bez pečata, uz obrazloženje da generalni sekretar nije omogućio korištenje pečata. Kako je u 

međuvremenu ovom Ministarstvu dostavljena dopuna dokumentacije ovjerena pečatom Saveza, 

Ministarstvo nije posebno razmatralo molbu za produženje roka, jer ista nije svrishodna, već je kao dopunu 

dokumentacije prihvatilo onu koja je uredno ovjerena pečatom Saveza, a odluke potpisane od strane 

predsjednika Skupštine.“ 

Uvidom u dokaz – Mišljenje Federalnog ministarstva pravde broj 03-45-2724/25 od 15.09.2025. godine 

Komisija je utvrdila da se istim navodi kako slijedi:  

“U vezi Vašeg zahtjeva, broj i datum veze, kojim ste tražili da Vam se dostavi mišljenje u vezi sa 

primjenom općih pravnih principa koji se odnose na zastupanje udruženja u Federaciji Bosne i 

Hercegovine u situaciji kada je odbijen zahtjev za upis promjena u registar udruženja, odnosno novog 

rukovodstva, a mandat prethodnom rukovodstvu je istekao, obavještavamo Vas kako slijedi:   

1. U periodu između donošenja rješenja kojim se odbija upis promjena novog rukovodstva u registar i 

izbora novog rukovodstva, lica koja su bila upisana u registar prije donošenja predmetnog rješenja, do 

izbora i upisa novih lica u registar, zadržavaju ovlasti za zastupanje i predstavljanje udruženja. 

2. U naprijed navedenom slučaju se primjenjuje princip kontinuiteta upravljanja. 

3. Organi koji su ovlašteni za sazivanje Skupštine u skladu sa važećim statutom udruženja, a koji su 

posljednji upisani u registar zadržavaju ovlaštenja sve do upisa promjena u registar.” 

Uvidom u dokaze – Službena zabilješka sačinjena dana 23.10.2025. godine od strane Mihriđane Begović, 

Emira Alečkovića i Mire Pandžića i Zajednička izjava zaposlenika Udruženja “Fudbalski savez Kantona 

Sarajevo” (Stručne služba Saveza), ovjerena kod notara Bojana Markovića dana 31.10.2025. godine, 

Komisija je utvrdila da je dana 23.10.2025. godine u službenim prostorijama Fudbalskog saveza Kantona 

Sarajevo održana sjednica Izvršnog odbora koju je zakazao i vodio Ibrahim Hasanbegović. Tokom 

sjednice, na pitanje Ibrahima Hasanbegovića gdje se nalazi pečat FSKS, uz prisustvo svih zaposlenika 

Saveza koji su bili pozvani u salu, Mihriđana Begović je jasno i nedvosmisleno izjavila da je isti dostupan 

osobama ovlaštenim za njegovo zastupanje. Također, zaposlenici FSKS koji čine Stručnu službu saveza su 

izjavili da se službeni pečat FSKS nikada nije otuđio, niti je napuštao službene prostorije Saveza gdje se i 

tada nalazio na svom uobičajenom mjestu te da se pečat Saveza koristi isključivo za službene potrebe od 

strane lica koja su za to ovlaštena u skladu sa važećim propisima, da je pečat tokom cijelog perioda rada 

Saveza bio dostupan u službenim prostorijama i korišten u skladu sa internim procedurama bez bilo kakvih 

nepravilnosti. Prednje navedeno je u cjelosti potvrđeno i ranije citiranim dijelom iz obrazloženja 

Ministarstva pravde i uprave Kantona Sarajevo broj 02-03-1-04-8912/25 od 05.12.2025. godine. 

Na osnovu sveobuhvatnog uvida u sve prednje navedene i provedene dokaze, Komisija je utvrdila da 

navodi iz disciplinskih prijava podnesenih protiv Hamde Spahića i Ermina Čolpe nisu u skladu sa 

prezentovanim činjeničnim stanjem, niti su potkrijepljeni relevantnim i vjerodostojnim dokazima. 

Iz Mišljenja Federalnog ministarstva pravde broj 03-45-2724/25 od 15.09.2025. godine, jasno proizlazi da 

se u situaciji kada je odbijen zahtjev za upis promjena u registar udruženja, a novo rukovodstvo nije 

upisano, primjenjuje princip kontinuiteta upravljanja, prema kojem lica koja su posljednja bila upisana u 

registar zadržavaju ovlaštenja za zastupanje i predstavljanje udruženja sve do izbora i upisa novog 

rukovodstva.  

U tom smislu, a budući da je iz Rješenja Ministarstva pravde i uprave Kantona Sarajevo broj 02-03-1-04-

8912/25 od 05.12.2025. godine nesporno odbačen upis izmjena sa sjednice održane dana 04.06.2025. 

godine, Komisija je utvrdila da je Hamdo Spahić, kao lice posljednje upisano u registar u svojstvu 

predsjednika Fudbalskog saveza Kantona Sarajevo, imao zakonit status i puna ovlaštenja za zastupanje i 

predstavljanje Saveza, uključujući komunikaciju sa Ministarstvom pravde i drugim nadležnim organima, te 

sazivanje i vođenje sjednica u skladu sa važećim Statutom. Slijedom navedenog, ne postoji pravni osnov za 

tvrdnje da se Hamdo Spahić lažno predstavljao ili da je prekoračio svoja ovlaštenja, niti da je postupao 

protivno važećim propisima.  

Nadalje, iz dokaza proizlazi da nije postojala zloupotreba službenih resursa FSKS, niti uskraćivanje ili 

nezakonito korištenje službenog pečata, kako se to navodi u disciplinskim prijavama. Suprotno tome, iz 

službenih zabilješki i izjava zaposlenika FSKS potvrđeno je da je pečat bio dostupan u službenim 

prostorijama FSKS i korišten isključivo od strane ovlaštenih lica, u skladu sa internim procedurama, a kako 

to potvrđuje i obrazloženje Rješenja Ministarstva pravde i uprave Kantona Sarajevo broj 02-03-1-04-

8912/25 od 05.12.2025. godine. 

Komisija također konstatuje da su navodi o navodnom umišljajnom opstruisanju rada FSKS, neovlaštenom 

sazivanju sjednica i nezakonitom postupanju Ermina Čolpe u potpunosti osporeni izvedenim dokazima, te 

da isti ne korespondiraju sa objektivnim činjeničnim stanjem. 



6 
 

Imajući u vidu da su u disciplinskim prijavama iznesene tvrdnje koje su činjenično netačne, pravno 

neutemeljene i u direktnoj suprotnosti sa zvaničnim aktima nadležnih ministarstava, Komisija zaključuje 

da su takvi navodi klevetnički i neistiniti, te da su nanijeli direktnu štetu ugledu, časti i profesionalnom 

integritetu Hamde Spahića i Ermina Čolpe. Nadalje, izneseni navodi su doveli u zabludu članove fudbalske 

organizacije na teritoriji Kantona Sarajevo ali i drugih organizacionih jedinica, nadležne organe, kao i širu 

javnost o nezakonitom postupanju prednje imenovanih lica. Naime, kako je nesporno iz izvedenih dokaza, 

imenovani su postupali upravo u skladu sa važećim propisima i utvrđenim ovlaštenjima. Komisija je, 

slijedom navedenog, jasno utvdila da su predmetne disciplinske prijave predstavljale pokušaj lica, koja u 

tom trenutku nisu imala ovlaštenja, a što je naknadno potvrđeno Rješenjem Ministarstva pravde i uprave 

Kantona Sarajevo broj 02-03-1-04-8912/25 od 05.12.2025. godine, da zloupotrebom svoga položaja i 

lažnim predstavljanjem kao zakonitio izabranih nosilaca funkcija u FSKS zloupotrijebe disciplinski 

postupak sa ciljem diskreditacije, kompromitovanja i onemogućavanja rada licima koja su u tom trenutku 

uistinu imala pravni osnov za predstavljanje i zastupanje FSKS.  

Iznošenjem netačnih, neprovjerenih i pravno neutemeljenih navoda u okviru prednje navedenih 

disciplinskih prijava, okrivljeni je nastupajući u svojstvu člana Izvršnog odbora FSKS, kojim je 

predsjedavao Ibrahim Hasanbegović, nastojao stvoriti lažan privid nezakonitog postupanja Hamde Spahića 

i Ermina Čolpe, čime se direktno zadire u njihov lični i profesionalni integritet, narušava njihova čast i 

ugled, te pokušava obesmisliti i onemogućiti njihov dalji zakonit rad u okviru FSKS. Komisija posebno 

cijeni da ovakvo postupanje ima obilježja svjesnog dovođenja u zabludu disciplinskog organa, te 

predstavlja zloupotrebu institucionalnih mehanizama u cilju ostvarivanja nelegitimnih interesa, a ne zaštite 

zakonitosti i integriteta fudbalske organizacije.  

Potvrdu navedenog predstavlja i Rješenje Ministarstva pravde i uprave Kantona Sarajevo broj 02-03-1-04-

8912/25 od 05.12.2025. godine, kojim je nesporno odbačen upis izmjena sa sjednice održane dana 

04.06.2025. godine, iz čega se nedvojbeno i jasno zaključuje da su zaposlenici FSKS postupali ispravno, ne 

izvršavajući naloge izdate od neovlaštenih lica u trenutku njihovog izdavanja, te da su radnje zaposlenika 

FSKS bile u potpunosti skladu sa važećim zakonskim propisima i internim procedurama FSKS, a da je 

nasuprot tome, upravo postupanje okrivljenog bilo nezakonito.   

Opisane radnje okrivljenog su u cjelosti su suprotne načelima integriteta, lojalnosti i zakonitosti te su 

ozbiljno narušile ugled FSKS, dovele u pitanje zakonitost rada njegovih organa i oslabilo povjerenje 

javnosti i članica FSKS u institucionalni integritet fudbalske organizacije. Sistemski su ignorisana pravila 

Statuta FSKS i Kodeksa ponašanja, te su iznošene klevete i neistine protiv ovlaštenih lica. Budući da su 

radnje okrivljenog bile predmet objava u medijima, takva javna eksponiranost netačnih i klevetničkih 

navoda i postupaka okrivljenog izazvala je štetne posljedice koje prevazilaze okvir internog disciplinskog 

spora, predstavljajući naročito težak oblik povrede disciplinskih obaveza, sa jasnim elementima 

institucionalne i reputacione štete po FSKS i druga lica.    

Opisanim radnjama Namik Muratović je počinio povrede odredbi člana 82. i 84. Stava 3. Disciplinskog 

pravilnika NS/FS BiH, a u vezi sa članom 3. i 4. Kodeksa o ponašanju članova fudbalske organizacije 

NS/FS BiH, te člana 4. Kodeksa o ponašanju članova FSKS. Način postupanja okrivljenog pokazuje 

potpun izostanak svijesti o obavezama poštovanja propisa, upornost u ignorisanju odluka nadležnih organa 

i kršenje osnovnih načela fudbalske organizacije, kao i važećih propisa.  

Kako je utvrđeno da je počinilac sa više radnji učinio više prekršaja, Disciplinska komisija FSKS je 

prethodno utvrdila kaznu svaki pojedinačni prekršaj, a za kazne iste vrste, izrečena je jedinstvena kazna, 

sve u skladu sa članom 35. Disciplinskog pravilnika NS/FS BiH, a kako je to navedeno u tački 3. 

dispozitiva ove Odluke. 

Imajući u vidu sve prednje navedeno, disciplinska komisija je većinom glasova odlučila kao u dispozitivu 

ove odluke, smatrajući da je izrečena mjera adekvatna učinjenom prekršaju, te da će ista postići svrhu 

kažnjavanja, kako specijalne tako i generalne prevencije činjenja ovakvog ili sličnog prekršaja.  

POUKA O PRAVNOM LIJEKU: Protiv ove Odluke može se uložiti žalba Apelacionoj komisiji FSKS, u 

roku od 8 (osam) dana od dana prijema Odluke putem ove Komisije, uz dokaz o uplaćenoj propisanoj 

taksi. Žalba ne odlaže izvršenje ove odluke, u skladu sa sa članom 123. stavom 6. Disciplinskog pravinlika 

NS/FS BiH. 

                                                                                

 

 

Predsjedavajuća              

Disciplinske komisije FSKS 

Tea Teskeredžić, dipl.pr. 

Prezime Ime (ID) Klub Član Datum od 

Kovačević, Kenan (337727) FK RADNIK (H) 14/6a 13.02.2026 

Kobašević, Ajdin (312384) FK RADNIK (H) 14/6a 13.02.2026 

Pirić, Anel (302709) FK RADNIK (H) 14/6a 13.02.2026 

Hamzić, Edin (347607) FK UNIS 14/6a 13.02.2026 

Zukić, Anel (840049) FK UNIS 14/6a 13.02.2026 

Sadiković, Nehru (341536) FK UNIS 14/6a 13.02.2026 

Đono, Arman (315009) FK UNIS 14/6a 13.02.2026 

Behlulović, Nidal (306418) FK UNIS 14/6a 13.02.2026 

Demirović, Murat (303704) FK UNIS 14/6a 13.02.2026 

Hrelja, Adnan (136940) FK UNIS 14/6a 13.02.2026 

Beširević, Amar (137641) FK UNIS 14/6a 13.02.2026 

Pokrajčić, Ante (345494) FK SARAJEVO 14/6a 11.02.2026 

Ališah, Haris (156362) FK RADNIK (H) 14/6d 13.02.2026 

Ivanišević, Jovan (879798) FK SARAJEVO 14/6d 13.02.2026 

Mulavdić, Elmir (334142) FK UNIS 14/6a 13.02.2026 

Zuhrić, Vedad (335707) FK UNIS 14/6a 13.02.2026 

Čeliković, Arian (351443) FK UNIS 14/6a 13.02.2026 

Milavica, Armin (155002) FK UNIS 14/6a 13.02.2026 

Murga, Edin (144605) FK UNIS 14/6b 13.02.2026 

Đukanović, Petar (334696) FK SARAJEVO 14/6b 11.02.2026 

Tarahija, Mak (506114) Zlatne kopačke 14//6a 13.02.2026 

Salkić, Hamza (879824) Zlatne kopačke 14/8 13.02.2026 

Šupuk, Ahmed (879825) Zlatne kopačke 14/8 13.02.2026 

Marić, Edin (879834) FK RADNIK (H) 14/8 13.02.2026 

Kustura, Vedad (330264) FK RADNIK (H) 14/6a 13.02.2026 

Sabljica, Amar (152045) FK RADNIK (H) 14/6a 13.02.2026 

Husković, Muharem (879835) 
FK 
ŽELJEZNIČAR 

14/6b 13.02.2026 

Pejić, Aleksa (879836) 
FK 
ŽELJEZNIČAR 

14/6b 13.02.2026 

Zubović, Denijal (855264) ŠF SOCCER 14/6a 13.02.2026 

Mujanović, Davud (847501) ŠF SOCCER 14/8 13.02.2026 

Blažević, Emin (879840) ŠF SOCCER 14/8 13.02.2026 

Daut, Kaan (879841) ŠF SOCCER 14/8 13.02.2026 

Alajbegović, Jasmin (879842) ŠF SOCCER 14/8 13.02.2026 

Džihanić, Harun (356934) FK City 14/6a 13.02.2026 

Prutina, Daris (356940) FK City 14/6a 13.02.2026 

Tulić, Ajas (840544) FK City 14/6a 13.02.2026 

Podžić, Eldar (357243) FK City 14/6a 13.02.2026 

Bičakčić, Ermin (879861) 
FK 
ŽELJEZNIČAR 

14/6b 13.02.2026 

Registracijoni sudija 

Begović Mihriđana s.r. 


